 SMJERNICE ZA POLICIJU U OPHOĐENJU SA NOVINARIMA 
I policija i mediji imaju legitimne, profesionalne ciljeve i zadatke koje obje strane moraju poštovati i cijeniti da bi se postigla uspješna i uzajamno korisna radna saradnja. I policija i mediji se moraju ponašati u skladu sa zakonom i poštovati etičke kodekse svojih profesija.
· Policija treba da poštuje prava novinara, uključujući pravo na slobodu izražavanja, pravo na slobodu kretanja, uključujući neometano putovanje kroz zemlju, pravo na štampanje, distribuciju, i emitovanje programa. 
· Policija ne može tražiti od novinara da se kod njih registruju tokom obavljanja svog posla osim ako za tu lokaciju nije potrebna posebna dozvola. 
· Policija moze ograničiti ili zabraniti pristup novinarima i gradjanima na mjestima koja su legitimno i jasno ogradjena ili obiljezena ili ako njihovo prisustvo ometa vršenje policijskih mjera i radnji. 
· Policija se ne može miješati ili kažnjavati novinare tokom obavljanja njihovih profesionalnih zadataka. Novinari imaju pravo da fotografišu, snimaju, prave bilješke, posmatraju, rade intervjue i/ili prave izvještaje, a da pritom ne moraju tražiti dozvolu od policije. 
· Policija ne može novinarima oduzimati opremu i snimljene materijale. Izuzetak mogu biti materijali koji mogu poslužiti kao dokaz u krivičnom postupku, ili slučajevi predviđeni odredbama Zakona o krivičnom postupku. Oduzete predmete policija je dužna da preda sudu na čuvanje. 

· Policija može od novinara zahtijevati da nosi i pokaže novinarsku legitimaciju samo kada traži pristup mjestima ili događajima koji su otvoreni za novinare, ali zatvoreni za javnost. Profesionalna legitimacija koja sadrži ime, fotografiju, adresu, znak medija ili novinarske asocijacije je dovoljna da se utvrdi profesionalni identitet. 
· Policijsku legitimaciju treba dati na uvid svim građanima Crne Gore koji to traže. Takvo pravo imaju i novinari. 
· Policija ne može prisiljavati novinara da otkrije povjerljive izvore informacija. 
· Policija naročito treba da istraži sva stvarna djela ili prijetnje nasiljem, zastrašivanje ili maltretiranje medijskih radnika, ili ona koja uključuju uništavanje imovine medija.

